
SAMAÍN 2021: CONCURSO DE CONXUROS
O  Equipo  de  Dinamización  da  Lingua  Galega  do  IES  Blanco  Amor,  en  colaboración  co
Departamento  de  Lingua  Galega,  convoca  un  CONCURSO  DE  CONXUROS  para  festexar  o
Samaín/Día de Santos.
Enténdese por conxuros ou esconxuro todo tipo de invocación, máis ou menos rimada, aos poderes
de toda índole: físicos, espirituais, morais, atmosféricos, sobrenaturais,...
A finalidade deste concurso é recadar conxuros para que desapareza todo o negativo que hai no
mundo ou para facer burla de algo ou alguén (prohibido de profesores/as e compañeiros/as).

BASES DO CONCURSO
1. Poderán participar no concurso todas as persoas que o desexen.
2. Os conxuros deberán ser orixinais, inéditos e escritos en galego.
3. Os esconxuros terán unha extensión mínima de 8 versos.
4. Os traballos poderanse entregar ao profesorado de Lingua Galega ou enviar un arquivo de texto
dende a conta @iesblancoamor.com á conta de correo engalego@iesblancoamor.com indicando en
ambos casos nome e apelidos e curso (se é nun folio, o nome poñerase por detrás).
5. O prazo para o envío dos traballos remata o 7 de novembro.
6. O premio será un altofalante sen fíos.
7. O xurado estará integrado por membros do Voluntariado Lingüístico e o EDLG.
8. A decisión do xurado farase pública no taboleiro do EDLG, a través da web do centro e do blog
do EDLG: https://normaiesblancoamor.blogspot.com/ 
9. As persoas gañadoras permitirán que se corrixan os posibles erros gramaticais ou léxicos dos seus
textos para seren publicados.
10. A resolución do xurado será inapelable. E a participación no concurso implica a aceptación das
presentes bases, así como a decisión do xurado.

EXEMPLOS:
• Conxuro contra a escola

Ollos de sapo,
pata de ra,
que caia a escola
pasadomañá.

• Conxuro contra a néboa
Érguete néboa,
puta da serra,
filla dun can
e dunha cadela.
Aí vén san Xoán
co seu burro ruán
ai! que te mata
ai! que te papa
ai! que te leva
ao fondo do mar
a secar.

• Conxuro da queimada (anaco)
Mouchos, coruxas, sapos e bruxas.
Demos, trasnos e diaños, espritos das nevoadas veigas.
Corvos, píntegas e meigas, feitizos das menciñeiras.
Pobres cañotas furadas, fogar dos vermes e alimañas.
Lume das Santas Compañas, mal de ollo, negros meigallos, cheiro dos mortos, tronos e raios.

Oubeo do can, pregon da morte, fouciño do sátiro e pé do coello.
Pecadora lingua da mala muller casada cun home vello.
Averno de Satan e Belcebú, lume dos cadavres ardentes, corpos mutilados dos indecentes, peidos 
dos infernales cus, muxido da mar embravecida.
Barriga inútil da muller solteira, falar dos gatos que andan á xaneira, guedella porca da cabra mal 
parida...

• Conxuro para o coronavirus
Mocos, gargallos, salivazos e pústulas

virus, estafilococos, xermes e bacterias 

o demo vos confunda 

e vos mande á merda.

Podres coroas infectadas 

que deixan as persoas illadas

marchade en procesión 

que aquí non pintades nada. 

Coronavirus do carallo

afástate da miña veira.

Eu coido de min e de quen me arrodea

e non faltará vida a quen eu queira. 

Mans, boca, fociños  e pulmóns

limpádevos desta infección. 

Máscaras, luvas, xeles e xabróns

mantede lonxe a este virus cabrón

Vontade de enfermeira e diagnóstico de doutora,

dobres quendas de coidadoras. 

Profesionais sacrificadas,

estudantes de medicina e xente solidaria

Velliñas e velliños, tesouros da memoria

a vós fago esta chamada.

Vós que pasastes a fame, que loitastes noutrora

ensinádenos como fixestes  pra facer nós agora.

E con este grolo de viño 

e con esta festa rachada,

quen se coide que siga vivo 

e quen desobedeza... quede na cama.


